
KORXONALARNING STRATEGIK 
RIVOJLANISHINI BOSHQARISHNING 
NAZARIY-USLUBIY ASOSLARINI 
TAKOMILLASHTIRISH
Rasulov Baxtiyor Bahodirovich 
Toshkent davlat iqtisodiyot universiteti 
“Innovatsion menejment” kafedrasi 
Mustaqil izlanuvchisi

Annotatsiya. Korxonalar strategik rivojlanishini boshqarishning nazariy-uslubiy asoslari, zamonaviy 
iqtisodiy sharoitlarda ularni takomillashtirish zarurati hamda strategik boshqaruv samaradorligini oshirish 
yo‘nalishlari tadqiq etilgan. Raqobat muhitining kuchayishi, texnologik o‘zgarishlarning jadallashuvi va bozor 
noaniqligining ortishi sharoitida strategik boshqaruv tizimini takomillashtirishning ahamiyati asoslangan. 
Strategik rivojlanishning mazmuni va asosiy yondashuvlari tahlil qilinib, korxonaning ichki salohiyatini tashqi 
muhit omillari bilan uyg‘unlashtirishga asoslangan konseptual yondashuv taklif etilgan.

Kalit so‘zlar: strategik rivojlanish, strategik boshqaruv, korxona, boshqaruv mexanizmi, strategik salohiyat, 
raqobatbardoshlik, tashkiliy-iqtisodiy mexanizm, strategik qarorlar.

Аннотация. Исследованы теоретико-методические основы управления стратегическим развитием 
предприятий, необходимость их совершенствования в современных экономических условиях, а 
также направления повышения эффективности стратегического управления. Обоснована значимость 
совершенствования системы стратегического управления в условиях усиления конкуренции, ускорения 
технологических изменений и роста рыночной неопределённости. Проанализированы содержание и 
основные подходы к стратегическому развитию, предложен концептуальный подход, основанный на 
согласовании внутреннего потенциала предприятия с факторами внешней среды.

Ключевые слова: стратегическое развитие, стратегическое управление, предприятие, механизм 
управления, стратегический потенциал, конкурентоспособность, организационно-экономический 
механизм, стратегические решения.

Abstract. The theoretical and methodological foundations of strategic development management in 
enterprises, the need for their improvement under modern economic conditions, and the key directions for 
enhancing the effectiveness of strategic management are examined. The importance of improving the strategic 
management system in the context of intensifying competition, accelerating technological change, and 
increasing market uncertainty is substantiated. The essence and main approaches to strategic development 
are analyzed, and a conceptual approach based on aligning an enterprise’s internal potential with external 
environmental factors is proposed.

Keywords: strategic development, strategic management, enterprise, management mechanism, strategic 
potential, competitiveness, organizational and economic mechanism, strategic decisions.

K I R I S H
Zamonaviy iqtisodiyotda raqobat muhitining kuchayishi, texnologik o‘zgarishlarning jadallashuvi, raqamlash

tirish jarayonlarining kengayishi va bozor konyunkturasining o‘zgaruvchanligi korxonalarning uzoq muddatli 
rivojlanishini samarali boshqarishni taqozo etmoqda. Bunday sharoitda korxonalarning raqobatbardoshligini 
saqlash va strategik maqsadlarga erishish faqat joriy iqtisodiy natijalarni boshqarish bilan cheklanib qolmay, 
mavjud resurslar va ichki salohiyatdan uzoq muddatli istiqbolda samarali foydalanishni talab etadi. Korxonalarning 
strategik rivojlanishi tashqi muhit o‘zgarishlariga moslashish, ichki imkoniyatlarni safarbar etish, investitsion va 
innovatsion faollikni kuchaytirish hamda barqaror raqobat ustunliklarini shakllantirish bilan uzviy bog‘liq.

Shu nuqtayi nazardan, strategik boshqaruv jarayonini faqat rejalashtirish va nazorat funksiyalari bilan 
cheklash emas, balki tashqi muhitni strategik tahlil qilish, ichki salohiyatni baholash, maqsadlarni belgilash, 

resurslarni optimal taqsimlash, strategik qarorlarni amalga oshirish va natijalarni monitoring qilishni qamrab 
olgan yaxlit tizim sifatida tashkil etish muhim ahamiyat kasb etadi. Ayniqsa, tizimli, resursga asoslangan va 
jarayonli yondashuvlarni o‘zaro uyg‘unlashtirish korxonaning mavjud imkoniyatlarini bozor talablari bilan 
muvofiqlashtirish hamda strategik qarorlarning natijadorligini oshirish imkonini beradi.

O‘zbekistonda iqtisodiyotni modernizatsiya qilish, investitsion faollikni oshirish, innovatsion va raqamli 
texnologiyalarni keng joriy etish, xususiy sektorning iqtisodiyotdagi rolini kuchaytirish hamda korxonalar 
raqobatbardoshligini ta’minlashga qaratilgan islohotlar strategik boshqaruv mexanizmlarini takomillashtirishning 
dolzarbligini yanada oshirmoqda. Xususan, mamlakatni uzoq muddatli rivojlantirishning ustuvor yo‘nalishlari 
belgilangan bo‘lib, ular qatorida barqaror iqtisodiy o‘sishni ta’minlash, investitsion faollikni oshirish va kuchli 
iqtisodiyotni shakllantirishga qaratilgan vazifalar belgilangan.

Mazkur vazifalar korxonalar darajasida ham strategik boshqaruvning yangi yondashuvlarini shakllantirishni 
talab etadi. Jumladan, korxonalarda strategik maqsadlarni aniq belgilash, ularni moliyaviy va investitsion 
resurslar bilan ta’minlash, innovatsion-texnologik rivojlanishni rag‘batlantirish, raqamli boshqaruv vositalaridan 
foydalanish va strategik natijalarni KPI asosida muntazam baholash muhim ahamiyat kasb etadi. Bunda 
strategik boshqaruv mexanizmi tashqi muhitdagi o‘zgarishlarni hisobga olgan holda moslashuvchan 
xususiyatga ega bo‘lishi lozim. Shu bilan birga, amaliyotda korxonalarning strategik maqsadlari bilan mavjud 
resurs va imkoniyatlarini yanada uyg‘unlashtirish, strategik rejalashtirish va joriy boshqaruv o‘rtasidagi uzviylikni 
mustahkamlash, investitsion va innovatsion imkoniyatlarni baholash mexanizmlarini takomillashtirish strategik 
boshqaruv samaradorligini oshirishning muhim yo‘nalishlari hisoblanadi. Mazkur yo‘nalishlarda amalga 
oshiriladigan chora-tadbirlar korxonalarning tashqi muhit o‘zgarishlariga tezkor moslashishi va uzoq muddatli 
raqobatbardoshligini ta’minlash imkoniyatlarini yanada kengaytiradi. Korxonalarning strategik rivojlanishini 
boshqarishda nazariy yondashuvlarni tizimlashtirish, ularning amaliy imkoniyatlarini baholash va korxona ichki 
salohiyatini tashqi muhit omillari bilan uyg‘unlashtiruvchi konseptual yondashuvni ishlab chiqish muhim ilmiy-
amaliy ahamiyatga ega. Mazkur tadqiqotning maqsadi korxonalarning strategik rivojlanishini boshqarishga 
oid nazariy yondashuvlarni tizimlashtirish va ular asosida strategik rivojlanishni boshqarishning zamonaviy, 
moslashuvchan va integratsiyalashgan konseptual yondashuvini shakllantirishdan iborat.

M A V Z U G A  O I D  A D A B I Y O T L A R  S H A R H I
Korxonalarning strategik rivojlanishini boshqarish masalalari menejment nazariyasida keng o‘rganilgan 

bo‘lib, mazkur yo‘nalishdagi ilmiy tadqiqotlar strategik maqsadlarni shakllantirish, raqobat ustunliklarini 
yaratish, tashqi muhitga moslashish va resurslardan samarali foydalanish masalalarini qamrab oladi. Xorijiy 
tadqiqotchilar orasida M. Porter korxonalarning strategik rivojlanishini raqobat muhiti bilan bog‘lab, tarmoqdagi 
raqobat kuchlari va raqobat strategiyalari asosida uzoq muddatli ustunlikka erishish konsepsiyasini ishlab 
chiqqan [1]. I. Ansoff strategik boshqaruvni korxonaning tashqi muhitdagi o‘zgarishlarga moslashishi va o‘sish 
strategiyalarini tanlash jarayoni sifatida talqin etib, strategik rejalashtirishning nazariy asoslarini shakllantirgan 
[2]. H. Minsberg strategik boshqaruvni faqat rejalashtirish emas, balki shakllanuvchi strategiyalar, tashkiliy 
tajriba va boshqaruv qarorlarining uzviy birligi sifatida asoslagan [3]. R. Kaplan va D. Norton esa strategik 
maqsadlarni aniq ko‘rsatkichlar orqali baholashga imkon beruvchi Balanced Scorecard konsepsiyasini taklif 
qilib, strategiyani amalga oshirish va monitoring qilish mexanizmlarini rivojlantirgan [4]. D. Tis tomonidan ishlab 
chiqilgan dinamik qobiliyatlar nazariyasi korxonalarning tez o‘zgarayotgan muhitda resurs va kompetensiyalarini 
yangilash orqali strategik barqarorlikka erishish imkoniyatlarini ochib bergan [5].

Mahalliy iqtisodchi olimlar tomonidan ham korxonalarni strategik boshqarish, raqobatbardoshlik va 
barqaror rivojlanish masalalari tadqiq etilgan. Akademik Q. X. Abdurahmonovning ilmiy ishlarida korxonalar 
samaradorligini oshirishda inson kapitali, boshqaruv salohiyati va strategik qarorlarning ahamiyati asoslab 
berilgan [6]. Sh. N. Mustafoqulov iqtisodiyot tarmoqlari va korxonalarning barqaror rivojlanishini ta’minlashda 
innovatsion va institutsional omillarning o‘rnini tahlil qilgan [7]. R. A. Isayevning sanoat korxonalarida sifat 
menejmenti va strategik boshqaruv integratsiyasiga bag‘ishlangan maqolasi chop etilgan. Maqolada strategik 
rejalashtirish, korxona muhitini tahlil qilish, missiya va maqsadlarni belgilash, strategik axborot bilan ta’minlash 
masalalari yoritilgan [8]. G. Qurbonovaning sanoat korxonalari resurs tejamkorligi strategiyasiga bag‘ishlangan 
maqolasi e’lon qilingan. Unda korxonaning bosh strategiyasi, uzoq muddatli rivojlanish rejasi, tashqi muhit 
o‘zgarishlari, resurslardan samarali foydalanish va strategiyani shakllantirish masalalari tahlil qilingan [9].

Adabiyotlar tahlili shuni ko‘rsatadiki, mavjud tadqiqotlarda strategik boshqaruvning alohida jihatlari — 
raqobat strategiyasi, strategik rejalashtirish, samaradorlikni baholash, innovatsion rivojlanish va dinamik 
qobiliyatlar keng yoritilgan. Shu bilan birga, korxonalarning strategik rivojlanishini boshqarishda tashqi muhit 
omillari, ichki strategik salohiyat, resurslar, innovatsiyalar va boshqaruv qarorlarini yagona tashkiliy-iqtisodiy 
mexanizm doirasida integratsiyalash masalalarini kompleks tadqiq etish ushbu yo‘nalishdagi ilmiy izlanishlarni 

yanada rivojlantirish imkonini beradi. Shu bois mazkur tadqiqotda korxonalarning strategik rivojlanishini 
boshqarishning nazariy-uslubiy asoslarini tizimlashtirish va ularni integratsiyalashgan tashkiliy-iqtisodiy 
mexanizm asosida takomillashtirishga alohida e’tibor qaratilgan.

T A D Q I Q O T  M E T O D O L O G I YA S I
Korxonalarning strategik rivojlanishini boshqarishning nazariy-uslubiy asoslarini takomillashtirish bo‘yicha 

mavjud ilmiy tadqiqotlarni o‘rganish, qiyosiy solishtirish, statistik ma’lumotlarni o‘rganish, iqtisodiy jihatdan 
taqqoslash va tahlil qilish, mantiqiy fikrlash, ilmiy abstraksiyalash, ma’lumotlarni guruhlash, analiz va sintez, 
induksiya va deduksiya usullaridan keng foydalanilgan.

T A H L I L  V A  N A T I J A L A R
Korxonalarning strategik rivojlanishini boshqarish korxonaning uzoq muddatli maqsadlarini belgilash, ichki 

salohiyatini baholash, tashqi muhit o‘zgarishlariga moslashish va mavjud resurslardan samarali foydalanishga 
qaratilgan boshqaruv jarayoni hisoblanadi. Zamonaviy iqtisodiy sharoitda raqobatning kuchayishi, texnologik 
o‘zgarishlarning tezlashishi va bozor talabining o‘zgaruvchanligi korxonalarda strategik boshqaruvning nazariy 
va uslubiy asoslarini takomillashtirishni talab etmoqda.

Strategik rivojlanishni faqat moliyaviy natijalarning o‘sishi bilan baholash strategik rivojlanishning barcha 
jihatlarini to‘liq aks ettirmaydi. Korxonaning uzoq muddatli barqarorligi moliyaviy natijalar bilan bir qatorda, 
innovatsion, texnologik, investitsion, kadrlar va tashkiliy salohiyatga ham bog‘liq. Shu nuqtayi nazardan, 
strategik rivojlanish korxonaning ichki imkoniyatlarini tashqi muhit talablari bilan muvofiqlashtirish asosida 
raqobat ustunliklarini shakllantirish jarayoni sifatida qaralishi lozim.

Ilmiy adabiyotlar tahlili korxonalar strategik rivojlanishini boshqarishda tizimli, resursga asoslangan, raqobat 
va dinamik qobiliyatlar yondashuvlari muhim ahamiyatga ega ekanligini ko‘rsatadi (1-jadval).

1-jadval
Korxonalar strategik rivojlanishini boshqarishga asosiy nazariy yondashuvlar1

Yondashuv Asosiy mazmuni Strategik ahamiyati
Tizimli Korxona va tashqi muhitning o‘zaro bog‘liqligi Kompleks boshqaruvni ta’minlaydi

Resursga 
asoslangan Ichki resurs va salohiyatdan foydalanish Raqobat ustunligini shakllantiradi

Raqobat Bozor va raqobat muhitini baholash Bozor mavqeyini mustahkamlaydi

Dinamik qobiliyatlar O‘zgarishlarga moslashish va resurslarni qayta 
shakllantirish Strategik moslashuvchanlikni oshiradi

Jadvaldan ko‘rinadiki, har bir yondashuv strategik boshqaruvning muayyan jihatini ochib beradi. Zamonaviy 
iqtisodiy sharoitda mazkur yondashuvlarni o‘zaro uyg‘unlashtirgan holda qo‘llash korxona rivojlanishiga ta’sir 
etuvchi omillarni yanada kengroq qamrab olish imkonini beradi. Shu sababli strategik rivojlanishni boshqarishda 
ularni integratsiyalashgan holda qo‘llash maqsadga muvofiq.

Korxonaning strategik rivojlanishiga ta’sir etuvchi omillarni ichki va tashqi omillarga ajratish mumkin. Ichki 
omillar korxonaning bevosita boshqaruv imkoniyatlarini ifodalasa, tashqi omillar korxona faoliyatiga ta’sir etuvchi, 
ammo uning nazoratidan tashqarida bo‘lgan iqtisodiy va institutsional sharoitlarni qamrab oladi (2-jadval).

2-jadval
Korxonalarning strategik rivojlanishiga ta’sir etuvchi omillar2

Omillar guruhi Asosiy omillar Strategik ta’siri
Moliyaviy-iqtisodiy Rentabellik, likvidlik, investitsiya imkoniyatlari Moliyaviy barqarorlik
Ishlab chiqarish Quvvatlardan foydalanish, mehnat unumdorligi Ishlab chiqarish samaradorligi

Innovatsion-texnologik Yangi texnologiyalar, innovatsiyalar, raqamlashtirish Raqobat ustunligi
Kadrlar Malaka, kompetensiya, mehnat unumdorligi Inson kapitali salohiyati
Bozor Talab, raqobat, bozor ulushi Bozordagi strategik mavqe

Investitsion-institutsional Investitsion muhit, davlat siyosati Rivojlanish imkoniyatlari

1	  Muallif ishlanmasi
2	  Muallif ishlanmasi

Ushbu omillarning o‘zaro ta’siri korxonaning strategik rivojlanish natijalarini belgilaydi. Masalan, innovatsion 
salohiyatning yuqori darajasi uning moliyaviy resurslar va malakali kadrlar bilan uyg‘un ta’minlanishi orqali 
kutilgan samaradorlikka erishish imkonini beradi. Shu bois strategik qarorlarni qabul qilishda omillarni alohida 
emas, balki o‘zaro bog‘liq tizim sifatida baholash zarur.

Korxonaning strategik rivojlanish darajasini obyektiv baholash uchun moliyaviy ko‘rsatkichlar bilan bir 
qatorda, bozor, innovatsion, texnologik, resurs va inson kapitali ko‘rsatkichlarini qamrab oluvchi indikatorlar 
tizimidan foydalanish taklif etiladi (3-jadval).

3-jadval
Korxonalar strategik rivojlanishini baholash indikatorlari tizimi3

Indikatorlar bloki Asosiy ko‘rsatkichlar Baholash maqsadi

Moliyaviy Rentabellik, daromad o‘sishi, aktivlar qaytimi Moliyaviy barqarorlikni baholash

Bozor Bozor ulushi, sotuv dinamikasi Raqobatbardoshlikni aniqlash

Innovatsion Yangi mahsulotlar, innovatsion loyihalar Innovatsion salohiyatni baholash

Texnologik Avtomatlashtirish, raqamlashtirish Texnologik yetuklikni aniqlash

Resurs Mehnat unumdorligi, resurs qaytimi Resurslar samaradorligini baholash

Inson kapitali Malaka, kompetensiya, kadrlar barqarorligi Kadrlar salohiyatini baholash

Mazkur indikatorlar asosida korxonaning strategik rivojlanish darajasini kompleks baholash mumkin. 
Bunda ko‘rsatkichlarni normallashtirish va ularning strategik ahamiyatidan kelib chiqib, salmoq koeffitsiyentlarini 
belgilash orqali integral strategik rivojlanish indeksi shakllantiriladi. Ushbu indeks korxonalarni strategik 
rivojlanish darajasi bo‘yicha qiyosiy baholash, mavjud rivojlanish imkoniyatlarini aniqlash va ustuvor rivojlanish 
yo‘nalishlarini belgilash imkonini beradi (1-rasm).

Tashqi muhit 
tahlili

Ichki salohiyatni 
baholash

Strategik 
maqsadlarni 

belgilash

Strategiyani 
tanlash

Resurslarni 
taqsimlash

Amalga oshirish

Monitoring 

Takomillashtirish

1-rasm. Korxonalar strategik rivojlanishini boshqarishning integratsiyalashgan jarayon sxemasi4

3	  Muallif ishlanmasi
4	  Muallif ishlanmasi

Bunda strategiyani ishlab chiqish va uni amalga oshirish yagona boshqaruv sikli sifatida qaraladi. Monitoring 
natijalari asosida strategik maqsadlar, resurslar va boshqaruv qarorlarini qayta ko‘rib chiqish korxonaning 
o‘zgaruvchan tashqi muhitga moslashuvchanligini oshiradi. Shuningdek, raqamli texnologiyalardan foydalanish 
strategik qarorlarning axborot ta’minotini kuchaytirib, ma’lumotlarga asoslangan boshqaruvni shakllantirish 
imkonini beradi. Tahlil natijalari korxonalar strategik rivojlanishini boshqarishda tizimli, resursga asoslangan 
va dinamik yondashuvlarni integratsiyalash zarurligini ko‘rsatdi. Taklif etilayotgan yondashuv korxonaning ichki 
salohiyati va tashqi muhit omillarini uyg‘unlashtirish, strategik maqsadlarni aniq indikatorlar bilan bog‘lash 
hamda boshqaruv qarorlarining natijadorligini muntazam baholash imkonini beradi. Bu esa korxonalarning 
uzoq muddatli raqobatbardoshligi va barqaror strategik rivojlanishini ta’minlashga xizmat qiladi.

X U L O S A  V A  T A K L I F L A R
Olib borilgan tadqiqot natijalari korxonalarning strategik rivojlanishini boshqarishda an’anaviy rejalashtirish 

yondashuvini tizimli va integratsiyalashgan boshqaruv modeli bilan uyg‘unlashtirish zarurligini ko‘rsatdi. 
Strategik rivojlanish korxonaning nafaqat moliyaviy natijalari, balki uning innovatsion, texnologik, investitsion, 
ishlab chiqarish va inson kapitali salohiyati bilan ham belgilanishi aniqlandi. Shu sababli strategik qarorlarni 
qabul qilishda ichki imkoniyatlar bilan bir qatorda, tashqi muhitdagi o‘zgarishlar, raqobat darajasi va bozor 
konyunkturasini kompleks baholash maqsadga muvofiq.

Korxonalarda raqamli texnologiyalardan foydalanishni kengaytirish, strategik maqsadlarni KPI 
ko‘rsatkichlari bilan bog‘lash va boshqaruv qarorlarini ma’lumotlarga asoslangan holda qabul qilish strategik 
boshqaruv samaradorligini oshirishning muhim yo‘nalishlari sifatida belgilandi. Mazkur takliflarni amaliyotga 
joriy etish korxonalarning resurslardan foydalanish samaradorligini oshirish, tashqi muhit o‘zgarishlariga 
moslashuvchanligini kuchaytirish va uzoq muddatli raqobatbardoshligini ta’minlash imkonini beradi.

Tadqiqot natijalari asosida quyidagi takliflar ishlab chiqildi:
1. Korxonalar strategik rivojlanishini boshqarishning integratsiyalashgan mexanizmini joriy etish, bunda 

tashqi muhit tahlili, ichki salohiyatni baholash, strategik maqsadlashtirish, resurslarni taqsimlash va natijalar 
monitoringini yagona boshqaruv sikliga birlashtirish.

2. Strategik rivojlanishning integral indeksini shakllantirish. Unda moliyaviy, bozor, innovatsion, texnologik, 
resurs va inson kapitali ko‘rsatkichlarini hisobga olish orqali korxonaning strategik holatini kompleks baholash 
taklif etiladi.

3. Strategik maqsadlarni KPI tizimi bilan bog‘lash orqali strategiya ijrosini muntazam baholash va 
belgilangan maqsadlarga erishish darajasini o‘z vaqtida aniqlash mexanizmini joriy etish.

4. Raqamli boshqaruv vositalaridan foydalanishni kengaytirish, ya’ni korxona faoliyatiga oid moliyaviy, ishlab 
chiqarish, marketing va kadrlar ma’lumotlarini yagona axborot muhitida integratsiyalash orqali ma’lumotlarga 
asoslangan strategik qarorlar qabul qilishni ta’minlash.

Mazkur takliflarni amaliyotga joriy etish korxonalarning strategik qarorlar qabul qilish sifatini oshirish, 
resurslardan foydalanish samaradorligini yaxshilash, o‘zgaruvchan tashqi muhitga moslashuvchanlikni 
kuchaytirish va uzoq muddatli raqobatbardoshlikni ta’minlash imkonini beradi.

